
Tsakure

An yi wannan nazari ne a kan yadda tunanin marubuta Kagaggun labarai a Karni na 21 ya
canza salo yadda ya sha bamban da na Karni na 19 da kuma Karni na 20. Marubuta
Kagaggun labarai a Karni na 19 sun fi mayar da hankali ne wajen yin rubuce-rubuce a kan
abubuwan da suka shafi addini da nasiha da jan hankali da bin dokokin ibada da sauransu.
A Karni na 20 kuwa marubuta da yawa sun Karu kuma suka zo da sabon salon rubutu
wanda ya bambanta da Karni na 19. A wannan Karni na 20 marubuta Kagaggun labarai sun
fi mayar da salon rubutunsu a kan abubuwan da suka shafi tarbiyya da tsafta da koya
magana da mu’amala da auren dole da saka yara a makaranta, da sauransu. A wannan
Karni aka samu jigon da ake kira “Baduniyen Jigo”. A Karni na 21 rubuce-rubucen
Kagaggun labarai ya sake canza salo wanda ya zarta na Karni na 20. Wannan takarda za ta
yi nazari ne kan yadda jigon ya canza salo tare da kawo misalai daga labaran litattafai da
kuma labaran ake sanyawa ta gasa da kuma litattafan Adabin Kasuwar Kano. An kuma
kawo wasu labaran da suka yi nasara a gasar gidauniyar Arc. Ahmed Musa Dangiwa 2022.
An yi KoKarin yin bitar ayyukan da suka gabata wanda suka hada da ma’anar jigo salo. An
yi amfani da hanyoyin da suka hada da karance-karance da sauraren da ziyartar dakuna
karatu wanda suka ba da ikon tattara bayanai. An dora wannan nazari kan Ra’in Mukhtar
(2004). An yi KoKarin kawo sakamakon nazarin da kammalawa.

Fitilun Kalmomi: Salo; Jigogi; Marubuta; Kagaggun Labarai; Karni;

Ashirin Da Daya

Gabatarwa
Tunanin marubuta Kagaggun labarai a Karni na 21 ya canza salo ta yadda ya
sha bamban da na Karni na 19 da kuma Karni na 20. Tun kafin zuwan

Addinin Musulunci Kasar Hausa ne Hausawa suke da labarai wadannda ake
yi da ka ba a rubuce ba. Bayan zuwan addinin Muslunci Kasar Hausa an yi
rubuce-rubuce a cikin Ajami. Bayan zuwan Turawa Kasar Hausa sai aka ci
gaba da yin rubuce-rubuce da salon rubutun mutanen Romawa, wanda ake
kira da rubutun boko. Marubuta Kagaggun labarai a Karni na 19 sun fi mayar
da hankali ne wajen yin rubuce-rubuce a kan abubuwan da suka shafi addini
da nasiha da jan hankali da bin dokokin ibada da sauransu. A Karni na 20
kuwa marubuta da yawa sun Karu kuma suka zo da sabon salon rubutu wanda
ya bambanta da na Karni na 19. A wannan Karni na 20 marubuta Kagaggun
labarai sun fi mayar da salon rubutunsu a kan abubuwan da suka shafi
tarbiyya ko tsafta da koya magana da mu’amala da auren dole a saka yara a
makaranta da sauransu. A wannan Karni aka samu jigon da ake kira
“Baduniyen Jigo”. A Karni na 21 rubuce-rubucen Kagaggun labarai ya sake
canza salo wanda ya zarta na Karni na 20.

Manufar Bincike

Manufar wannan binciken ita ce fito da nau’o’in wasu salailai wadanda suka
shafi jigogin labarai na Karni na ashirin da daya (21) wadanda suka hada da
yadda salonsu yake wanda ya shafi jigo kaitsaye.

Wata manufar ita ce yadda marubutan suke amfani da jigo duniya ko fafutuka
ko yadda ake sanya masu gasa domin Kara musu Kaimi domin su bayyana
wata gudunmuwa a fagen labari

Hanyoyin Gudanar da Bincike

An yi amfani da littattafai inda aka ciro wasu maganganu da suka shafi jigo
na rubutu, sannan aka mayar da su a rubuce don a nazarce su. Haka kuma, an
ziyarci dakunan karatu nan ma an yi bitar wasu kundaye da muKalu masu
alaka da Kagaggun labarai an kuma ziyarci wurin tarukan marubuta da ake
gayyatar marubuta. An yi kuma amfani da na'urorin zamani domin ziyartar
yanar-gizo don samun damar aiwatar da wannan binciken.

Ma’anar Salo

Masana da manazarta da dama sun yi nazari sosai, musamman a bangaren
adabi ta hanyoyi daban-daban inda suka bayar da ma’anar salo tare da misalai
kamar haka:

Dangambo (1981:12-13) yana ganin, salo shi ne hanyoyi ko dabarun isar da
sako, saboda ya Kunshi zabi cikin rubutu ko furuci kuma wani Kari ne na
daraja a cikinsu, wanda ba lalle ba ne a same shi cikin kowane rubutu ko
furuci ba, wato ana iya samun lamin rubutu, maras salo. Haka kuma, ya Kara
da cewa, salo harshen wani mutum ne, wato mai bambanta na wani da wani.
Sai dai Yahya (2001:1). A fahimtarsa, yana ganin salo dabara ce ko hanyar
yin kwalliya ga abu domin inganta shi ko bayyana shi. Ya bayyana cewa salo
Kwalliyar magana ce mai tasiri kan mai saurarenta. Amma Gusau (2003:54)
yana kallon salo da cewa hanya ce ta nuna Kwarewa domin nuna KaKale ko
wata zalaka wacce take dauke da yanga ko jan aji.

Dangambo (2007:38) ya Kara bayyana salo da hanyar da ake gane dabaru ko
hikimar da marubuci ya bi domin isar da sakonsa.

Sai dai wannan nazari ya kalli salo a hanyar da marubuta Karni na 21 suke bi
tare da dabara ko hikima ko fasaha domin su gina jigo labari da zai jawo
hankalin mai karatu ko mai sauraro, ta yadda za a isar da sako cikin sauki da
azanci ko hikima.

Ire-Iren Salo

A bayanan da suka gabata, an kawo bayani a kan salo tare da tsokacin
manazarta adabi a kansa, ta yadda suka ba da irin ra’ayoyinsu game da salo.
Ire-iren salon sun kasu gida biyar, kamar yadda Dangambo, (2007:38) ya
bayyana su:

MiKaKkKen Salo : wanda shi ne na kai tsaye mai sauKin ganewa. Wannan salo
yana iya zama mai taushi ko sauki ta hanyar isar da sakKo ba tare da wata
‘kawa’ ko ‘ado’ ko ‘KaKale’ ba. A irin wannan salo ba a faye amfani da
bakin kalmomi ba, ko wani karin harshe ko wasu kalmomi na dauri ko
sababbi masu wuyar ganewa ko fahimta.

Salo Mai Armashi ko Mai Karsashi: wanda yake dauke da gamsarwa ta
hanyar yin Kakale wanda yake dauke da karsashi da burgewa ko Kayatarwa.
Ragon Salo: wanda ke gundura da kashe jiki kuma ba ya da tsarin gamsarwa.
Salo ne da yake tattare da sarKarKiya da wahalar fahimta. A wannan salo,

marubuci ko mai magana yakan yi amfani da karin harshe barkatai da
kalmomin aro masu wuyar fahimta. Akan samu dawayya ko kwan-gaba
kwan-baya ta yadda mai nazari ko mai saurare sai ya yi tunani mai zurfin
gaske kafin ya fahimci sakon da ke cikinshi.

Tsohon Salo da Sabon Salo: wanda kan iya kasancewa an yi amfani da
tsofaffin hanyoyi ko sababbi wurin isar da sakon. Yana iya zama gamsasshe
ko akasin haka.

Salo Mai SarKaKiya ko Mai Tsauri: shi ne mai wahalarwa, kuma ba a faye
saurin gane shi ba saboda tsaurinsa ga saKar manufofin ko tsauraran
kalmomin da aka yi amfani da su a cikin shi. A wannan matakin na rabe-
raben salo suna matuKar taka muhimmiyar rawa wajen gano yadda marubuci
ya yi KoKarin rubutunsa ta yadda yake magana don ya siffanta abu ko ya
bayyana ko tallata abin da yake zuciyarsa Dangambo (2007:38).

Kagaggun Labarai

Mukhtar (2004,shf,11) Zube yana nufin rubutun da ba waka ba kuma ba
wasan kwaikwayo ba wato tsagoran rubutu wanda zai iya zama magana ko
wata hanyar magana. Ke nan labari da akai domin bayyana wata manfa zata
iya zama cikin bangaren zube

Asalin da Tarihin Kagaggun Labarai a Hausa

Mukhtar (2004,shf, 16-17) labarai sun fara suma ne bayan zuwan turawan
mishan masu yada addinin kiristanci a Kasashen afrika ta yamma. A rubuce-
rubucen da turawan sukai akwai J.F Schonda. Ke nan labarai ne da aka samo
asalin su daga turawan yamma dake zuwa don yada addini.

Rubutattun Kagaggun labarai sun samo asali ne bangare biyu na farko
rubutun ajami na biyu rubutun boko, inda aka baddala su zuwa rubutattun
hikayoyi na labarai wanda aka sanya wasu cikin gasa (Yahayal988 ,shf, 77) a
lokutan da ake ba da labarai na gaske ko na almara. Tun kafin zuwan
Turawan mulkin mallaka, Hausawa sun kasance suna ba da labarai wadann
da suka Kunshi ba da labari na tatsuniya hikaya da almara tarihi da tarihihi
zuwan rubutu ya sa aka mayar da wasu a rubuce wasu kuma aka baddaala su.

A shekara ta 1920, Hukumar Fassara (Translation Bureau) ta shirya wallafe-
wallafen littattafan Hausa, kamar “A/fi Laila Wa Laila’, wato Dare Dubu Da
Daya, wanda ya Kunshi hikayoyi Larabawa. Daga baya, a 1933, Daraktan

[Imi na Jihar Arewa, Hanns Vischer (Dan Hausa), ya Kaddamar da gasa ta
rubuta Kagaggun labarai don Kara habaka rubutun zube na Hausa.
Malumfashi (2019,shf ,76,77) Kugiyar CMS ta taka muhimmiyar rawa wajen
samar da wani rukun a cikin adabin Hausa inda ta raba su daban-daban zuwa
mai suna Littafi Na Karantawa Da Fari a shekarar 1932. Bayan wannan ta
samar da littafi mai suna Fatima a 1933. Baya da wannan an samu wasu
litattafan na rubutun zube na Hausa.
A Karni na 21, kKagaggun labarai a cikin adabin Hausa sun ci gaba da bunKasa,
saboda tasirin al'adu da fasaha, da gasanni irin su “Hikayata ta BBC Hausa’
da a gasar gidauniyar Arc.Ahmed Musa Dangiwa duk wadan nan suna Kara
fito da iririn jigogin kuma irin labarai sun kasu kashi daban-daban dangane
da salo da kuma maKasudan yin su. Airin wadanan maKasudansun hada da
yadda Karnin yake tafiya tare da tunanin mutane
Ire-iren Jigogin Kagaggun Labarai A Karni Na 21

e Nasiha

e Soyayya

e Zamantakewa

e Siyasa

e Fafutuka (“Yancin mata) da sauran su
Ire-iren Kagaggun Labarai da Suka Fi Shahara A Karni Na 21
Wadannan labarai suna mai da hankali ne a kan rayuwar yau da kullum da
matsalolin al'umma da al'adun Hausa. Suna nuna yadda mutane suke
fuskantar Kalubale kamar talaucida rashin adalci, ko sauye-sauyen zamani.
Sara suka na Fatima Bello (a gasar gidauniyar Arc. Ahmed Musa Dangiwa,
2022 littafin Daukar Jinka) yana nuna matsalolin da ke cikin al’'umma, kamar
rashin jituwa ko tasirin zamani.
Salo: Yawanci marubutan suna amfani da harshe mai saukin fahimta da kuma
misalai na yau da kullum don sa ma mai karatu ya ji kamar yana cikin labarin
da suke bayarwa.
Muhimmanci: Suna taimakawa wajen fahimtar matsalolin zamantakewa
kamar auren dole, shaye-shaye, ko rashin ilimi.

Kagaggun Labarai na Soyayya

Wadannan labarai sun fi shahara a tsakanin matasa, kuma suna magana game
da soyayya ko alaka da rikice-rikice masu nasaba da ita. A Karni na 21, sun
Kara nuna tasirin fasaha kamar wayar salula da shafukan sada zumunta.
Misali: A gasar Hikayata, labarai kamar Gudun Gara na Amira Souley sun
nuna yadda soyayya ke tasowa a cikin al'adun Hausawa na zamani, kamar ta
hanyar WhatsApp ko Instagram.

Salo. Suna da ban dariya, ban tausayi, ko kuma juyi a Karshe wanda ke sa mai
karatu ya ji dadi.

Muhimmanci: Suna Karfafa matasa su rubuta labarai masu alaka da
rayuwarsu, kuma suna taimakawa wajen nuna sauye-sauyen al'adun soyayya.
Kagaggun Labarai na Ilimi da Koyo

Wadannan labarai suna da makasudin koyar da darasi ko ilimantarwa game
da muhimman abubuwa kamar lafiya da ilimi ko Ka’idodin rayuwa. A Karni
na 21, suna magana game da batutuwa kamar HIB/AIDS ko sauyin yanayi,
ko tasirin fasaha.

Misali. Wasu labarai a gasar Hikayata sun taba batun yadda yara suke fama
da rashin ilimi ko kuma yadda cututtuka ke shafar al’umma.

Salo: Yawanci suna da harshe mai sauki da kuma darasi a Karshe wanda ke sa
mai karatu ya ji an Karfafa shi.

Muhimmanci: Marubutan suna taimakawa wajen wayar da kan jama’a game
da batutuwa masu muhimmanci a cikin al’'umma kamar neman ilmi da haKuri
rikon amana da tsafta da sana’a da sauransu.

Nazarin Wasu Littatafai na Karni na Ashirin da Daya (21)

Kamar yadda binciken ya bayyana a sama, ya kawo wasu daga cikin jigogin
Kagaggun labarai na Karni na 21. A nan za a yi nazarin wasu daga cikin
littattafan Karnin ne domin a bayyana yadda aka samu sauyawar salon
rubutun Kagaggun labarai daga salon Karni na 20 zuwa salon Karni na 21.
Hakan ya biyo bayan halin da marubutan suke ciki, domin shi salo yana
tafiya ne da zamani da kuma halin da zamanin yake ciki. Wato in kida ya
canza, rawa ma sai ta canza. Bayan KoKarin da marubuta Karni na 19 da na 20
suka yi, sai ya kasance al’ummar Hausawa sun sami kansu a cikin rayuwa ta
daban wanda hakan ya janyo su ma marubuta a wannan Karni suka canza salo
zuwa kan abubuwan da mutane suka fi bukata. Ga wasu daga cikin ire-iren

jigon da littattafan Karnin na 21 suka Kunsa.

Fafutuka: Marubuta da yawa sun yi rubuce-rubuce a kan fafutukar neman
‘yancin mata, don ganin su wayar wa da mata kai a kan abun da suka kira
“Bauta ko take hakKi”. Daga cikin ire-iren wannan salo akwai:

Littafi: Wa Zai Auri Jahila

Wannan littafi ya bayyana ire-iren fadi tashi da gwagwarmayar da mata suke
sha a rayuwa da ire-iren tsangwama da tauye hakKin da ake yi musu tun daga
haihuwa har zuwa aure da neman ilmi. Marubucin ba iya haka ta tsaya ba har
sai da ya nuna yadda wasu suke lalata mata tare Kuntata masu. Akwai inda
marubucin yake cewa:

“llimi shi ne hasken da ke fitar da mace daga duhun

raini da bautar da al’'umma ta jima tana yi

mata’......( Ado Ahmad Gidan Dabino. shf. 21)
Wannan batun yana wakiltar fafutukar mata wajen neman ilimi, da kuma Kin
yarda da tsarin da ke tauye musu hakkinsu. Littafin ya mayar da hankali kan
wayar da kai game da muhimmancin ilimin ’ya’ya mata a cikin al’'ummar
Hausawa da mutane arewa.

Zamantakewa: Shi ma wannan salo ne da marubuta da yawa suke rubucr-
rubuce a kansa. A mafi yawa na ire-iren wannan salo ko jigo ana
samun yadda marubutan ke nuna dadin zama ga ma’aurata da ‘yanuwa da
dangi ko kuma akasin haka a cikin rubece-rubucensu. Daga cikinsu akwai;
Littafi: Daukar jinka

Marubuciyar ta yi KoKarin nuna yadda halaye na tsakanin namiji da mace ke
wakana da zaman haKuri musamman mata yadda suke fuskantar Kalubale. A
labarin marubuciyar ta nuna yadda take shan wahala a gidan aure da kuma
yadda ta rike ta aman da haKuri,, Mu duba wannan matanin daga cikin
littafin:

........ Tun a farkon aurenmu na fara fuskantar
matsala, duka da rashin yadda, ban isa in yi huldda
da mutane ba. Haka hakura na zauna tunda yana
daukar dawainiyata kuma ba ni da matsalar kudi har
ina taimakawa ‘yan’uwana, a haka har muka haifi

‘va’vanmu uku da shi maza biyu mace daya itace
Karama........ "(Maraici ko son zuciya?: sh. 105)
Lallai wannan labarin ya bayyana yadda wata mata take haKuri a
zamantakewar zaman aure wanda yake dauke da Kalubale musamman yadda
take shan wahala na rashin yarda da kuma dukanta da yake yi. Wannan yake
bayyana cewa akwai masu irin wannan rayuwar a cikin wannan zamanin

Fadakarwa: Na daya daga cikin jigogin da marubuta Karni na 21 da daya
suka mayar da salon rubuce-rubucensu a kansu. Fadakarwa na karkata ne a
kan yadda ake nuna wasu dabi’u da halaye wadanda ba su da kyau ga jama’a.
Littafi: Ummalkhairi

A littafin marubucin ya nuna yadda wasu dalibai suke rayuwar shiririta ta
lalacewa a lokacin da suka je jami’a. Ya nuna iren-iren Kalubalen da
wadannan dalibai suke fuskanta a rayuwarsu da kuma yadda karshensu yake
kasancewa. Ga matanin kamar haka:

“Na ji dadin jami’a, na kece raini na burge na kuma

sheke ayata yadda nake so, amma bayan lokaci ya

Kure mani na gane cewa tsawon lokaci da na dauka

ina sabon Allah, lokaci ne wanda na yi asarar sa na

cuci kaina. Duk ta kare ga inda na samu kaina.

Wallahi gaskiyar Jamila da take cewa “kyakkyawan

Karshe yana ga masu tsoron

Allah’........... (Ummalkhairi: sh.65).
Wannan labarin ya yi fadakarwa ne ga wasu mutane masu irin rayuwar
alfahari da daukar duniaya da fadi inda daga Karshe rayuwar ta koma ta
KasKanci da kuma nadama kamar yadda wannan matar take fada. Labarin
yana dauke da Kalubale wan ake son mutum ya koyi wani darasi musamman
yadda ya fadakar tin farkon samun dama kafin ta kufce.

Nasiha: ta daya daga cikin jigogin da marubuta Karni na 21 da daya suka
mayar da salon rubuce- rubucensu a kansu. Nasiha na jingina
ne a kan yadda ake nuna wasu dabi’u da halaye wadanda ba su da kyau ga
jama’a da kuma yadda za a maganace wata matsala.

Littafi: Daukar Jinka

A labarin marubucin ya nuna yadda wasu dalibai suke rayuwar shiririta ta
lalacewa a lokacin da suka je jami’a. Ya nuna iren-iren Kalubalen da
wadannan matasa suke fuskanta a rayuwarsu da kuma yadda Karshensu yake
kasancewa. Ga abin da aka tsakuro daga littafin kamar haka:

“na ya da tsarin gidan gyaran hali sosai, tabbas

sunan nasa ya dace da shi, musamman bisa tasirinsa

na sauya mummunar dabi’a zuwa

kyakkyawa’........... "(Sara Suka: sh. 49)
Labarin ya yi nasiha ne musamman wanda suke shaye-shaye da safarar kayan
maye. Labarin yana nasiha ne ga matasa masu irin rayuwa wacce take
barazana ga al’'umma kuma an fito da yadda gidan gyaran hali yake wanke
tunaninsu da taimakon su zu ga rayuwa mai kyau

Soyayya: Ita ce yarda dabin da ake so a zuciya domin samun natsuwa ko
hanyar da mutum yake yin wasu dabaru don samun farin ciki, a rayuwar yau
da kullum, ko zata iya zama neman abu don a same shi wanda zata iya
gushewa da zarar an samu abin da ake so ko ta Kara bijirowa ta wata sigar
wacce ba a kanta aka gina rayuwar baya ba. Ita ma tana daya daga cikin
jigogin da marubuta Karni na 21 da daya suka mayar da salon rubuce-
rubucensu a kansu musamman matasa. Soyayya na inganta ne a kan yadda
ake nuna wasu dabi’u da halaye tsakanin taurari maza da mata musamman
matasa.

Littafi: Goran Duma

A labarin marubuciyar ta nuna yadda wasu taurari suke rayuwar soyayya a
lokacin da suke kan ganiyar samartaka. Ya nuna iren-iren Kalubalen da
wadannan matasa suka fuskanta a rayuwarsu kan soyayya.

“haka ne, motar haya na hawo.Ya dan yi dariyar da
yake tunanin za ta sami matsuguni a zuciyarta. Ya
ce..... (Goran Duma.: sh.46)
A cikin labarin marubuciyar ta yi KoKarin bayyana wasu taurari yadda suke
rayuwar soyayya a lokacin da suke kan ganiyar samartaka. Wannan ya

bayyana jigon soyayya wadannan matasa suke yi a rayuwarsu cikin wannan
Karnin na ashirin da daya.

Siyasa: Lallai jigon siyasa yana ya daya daga cikin jigogin da marubuta Karni
na 21 da daya suka mayar da salon rubuce-rubucensu a kansu. Siyasa na
jingina ne a kan yadda ake nuna wasu dabi’u da halaye wadanda ba su da
kyau ga jama’a da kuma yadda za a maganace wata matsalolin rayuwa.
Littafi: Dimokuradiyya

A labarin marubucin ya nuna yadda wasu yadda masu mulki ke yin yadda
suka ga dama ba tare da duba raywar mutanen baya ba. Ya bayyana iren-iren
Kalubalen da ke sanya matasa rashin neman ilmi da kuma yadda suke
fuskantar rashin tabbas a rayuwarsu da karshensu yake kasancewa kan bin
‘iyan siyasa da maKalema uban gida.

“Dimokuradiyya ta zama suna kawai; aiki kuwa na hannun ’yan tsiraru.”
............ "( Kabiru Gwangwazo shf 21)

A cikin wannan batun an nuna yadda marubucin ya fallasa dambarwar siyasa,
inda shugabanci ke tafiya bisa son rai da kariyar masu laifi, abin da ake kira
styasar uban gida ko ta ‘yan’uwa da abokai da kuma yadda masu mulkin
kesamun kariya ga manyansu.

Kammalawa

Wannan nazarin ya yi KoKarin bayyana wasu muhimman salo da jigogi na
Karnin 21 tare da kawo misalai daga wasu labarai da aka sanya su cikin gasa
da kuma wasu litattafai inda aka bayar da misalan tare da kawo lambobin
shafikan da batun ya faru.

A wannan Karni na ashirin da daya (21) marubuta Kagaggun labarai
sun fi mayar da salon rubutunsu a kan abubuwan da suka shafi tarbiyya ko
tsafta, koya Magana, mu’amala, auren dole, saka yara makaranta, da sauran
su. A wannan Karni aka samu jigon da ake kira “Baduniyen Jigo”. A Karni na
21 rubuce-rubucen Kagaggun labarai ya sake canza salo wanda ya zarta na
Karni na 20 da na 19 inda aka samu jigogi da kuma kafafen sadarwar zamani.

